
目疾有实热之证，其热屡服凉药不解，其目疾亦因之久不愈者，大抵皆因伏气化热之后，而移热于目也。 

丙寅季春，李××，纺纱厂学徒，病目久不愈。眼睑红肿，肉遮睛，觉目睛胀疼甚剧，又兼耳聋鼻塞，见闻俱废，

跬步须人扶持。其脉洪长甚实，左右皆然。其心中甚觉发热，舌有白苔，中心已黄，其从前大便原燥，因屡服西药大便

日行一次。知系冬有伏寒，感春阳而化热，其热上攻，目与耳鼻皆当其冲也。拟用大剂白虎汤以清阳明之热，更加白

芍、龙胆草兼清少阳之热。 

病患谓厂中原有西医，不令服外人药，今因屡服其药不愈，偷来求治于先生，或服丸散犹可，断乎不能在厂中煎服

汤药。愚曰︰“此易耳。我有自制治眼妙药，送汝一包，服之眼可立愈。”遂将预轧生石膏细末两半与之，嘱其分作六

次服，日服三次，开水送下，服后又宜多喝开水，令微见汗方好。 

持药去后，隔三日复来，眼疾已愈十之八九，耳聋鼻塞皆愈，心中已不觉热，脉已和平。复与以生石膏细末一两，

俾仍作六次服。将药服尽全愈。至与以生石膏细末而不明言者，恐其知之即不敢服也。后屡遇因伏气化热病目者，治以

此方皆效。 

『来源』盐山·张锡纯着《医学衷中参西录》  

目疾由于伏气化热者治法

上一项：癞证治法 

下一项：马姓幼女，午节前得温病，医治旬日病益增剧，周身灼热，精神恍惚，烦躁不安，情势危殆。 


